
				এই পাতাটির মুদ্রণ সংশোধন করা প্রয়োজন। 
SSRS মানিক রচনাসমগ্ৰ
বাসন্তী বলে, না না, বসব না। আপনি কাজ করেন। এখন কথা বলার সময় আপনারও নেই আমারও নেই। আমিও ভাত চাপিয়ে এসেছি।
বলতে বলতে সে মেঝেতেই বসে পড়ে। উনি বাজারে গেলেন। আমি ভাবলাম, এই ফাকে আপনাকে একটা দবকারি কথা বলে যাই।
তার কাছে দরকারি কথা ? সাধনা একটু আশ্চর্য হযে বলে, বলুন না ? বলি। আগে বলুন রাগ করবেন না ? রাগ করব ? কী কথা বলবেন যে রাগ করব ? আগে কথা দিন রাগ করবেন না। নইলে বলব না ? তার আদুরোপনায় সাধনার হাসি পায়। একটু আহুদি না হলে সব সময় এত গয়না গায্যে চাপিয়ে রাখার সােধ কারও হয় ! সে মৃদু হেসে বলে, বেশ তো কথা দিলাম।
বাসন্তী ইতস্তত করে, অকারণে একবার একটু হাসে, তারপর বলে, আপনাবা ভাঙা হারটা আমায় বেচে দিন। বাগ করবেন না বলেছেন। কিন্তু।
রাগ করবে না কথা দিলেও মুখ অন্ধকার হয়ে আসে সাধনাব। সে তিক্তস্বাবে বলে, আপনি কী করে শুনলেন আমাদের কথা ? আপনাদের ঘব থেকে বুঝি শোনা যায় ?
বাসন্তী যেন আকাশ থেকে পড়ে। আপনাদের কথা ? কই আপনাদের কথা তো শোনা যায় না কিছু ? তবে কী করে জানলেন আমি হার বেচব ? আপনিই তো আমাকে পরশু দিন বললেন ভাই ! বেচবার কথা বলেননি, বলেছেন ওটা আর সারানো যাবে না, নতুন গড়িয়ে নেবেন।
সাধনা লজ্জা পায়। তাই বটে, তার ব্যাকসে তুলে বাখা ভাঙা একটি হাবেব কথা কাউকে বলতে সে কী বাদ রেখেছে। তার একটা ভাঙা হাব আছে, সেটার বদলে সে নতুন হাব গডিযে নোবে এ খবর যে সারা শহরে রটে যায়নি তুই আশ্চর্য।
কিছু মনে করবেন না। আমারই ভুল হয়েছে। মনে তো করবেন। আপনি। আমি কোন সম্পর্ধায় আপনার ভাঙা হব। কিনতে চাইব ? তাই জন্যে তো কথা আদায় করেছি, বাগ করবেন না। কাল বুঝি এই নিয়ে কথা হযেছে কর্তার সঙ্গে ? আমি সব শুনে ফেলেছি ভাবছিলেন বুঝি ?
বাসন্তী সজোরে মাথা নেড়ে জোর দিয়ে বলে, একটা কথাও শুনিনি। আপনাদের ঘরের কথা শুনতে পেলেও শুনতে যাব কেন ভাই ?
পরীক্ষণে মুখের ভাব ও গলার স্বর পালটে বলে, ওমা, ওদিকে ভাত চড়িয়ে এসেছি। আমি বরং খোলাখুলি সব বলি আপনাকে। আপনার কাছে লুকোব না। শুনে নিশ্চয়ই বুঝতে পারবেন। আমি হারটা কিনতে চাইলে আপনাদের কোনো অপমান নেই। আপনাদের কোনো ক্ষতি নেই, এদিকে আমার যদি একটা উপকার হয়- -
সাধনা বলে, তাই ভাবছি। ভাঙা হার কিনবেন কেন ? সে কথাই বলছি। কথাটা কিন্তু ভাই কাউকে বলবেন না। কাউকে বলবেন না মানে অবিশ্যি আপনার উনিকে বাদ দিয়ে। ওনাকে তো নিশ্চয় বলবেন ।
বাসন্তী একগাল হাসে। হাসিটা যতখানি সম্ভব বজায় রেখে বলে, ব্যাপারটা কী জানেন, লুকিয়ে কিছু নগদ টাকা জমিয়েছি। টাকা কি লুকিয়ে রাখা যায় ? তাই ভাবলাম, আপনার ভাঙা হারটা কিনে রাখি, টাকার বদলে সোনা থাক। লুকোচুরিরও দরকার থাকবে না। কে জানছে বাকুসের ভাঙা হারটা

